SOKNERÅDSMØTE FOR VALESTRAND OG FØRDE SOKN
EIKELAND KAPELL 06.11.25. kl 1800.

Desse møtte : Jostein Valen, Else M. Egenberg, Martin Haugland, Sigmund Skard, Anne Mari Fisketjøn, Tove M.B. Ottesen, Tor Helge Hardeland, Elisabeth Reiersen, Wenche Strømøy og Trude-Christina Helgesen Halvorsen.
I tillegg hadde me invitert Hilde Ekornsæter, Sissel Elisabeth Fjellsbø og Oddrun Rosenberg Jacobsen for ein kort presentasjon,
Tor Helge ønskte alle velkomne, og gav ordet til Trude som held ein kort andakt.

Sak 44/25		Godkjenning av innkalling, sakliste og referat.
Det var ingen merknader, og innkalling, sakliste og referat vart godkjent.

Sak 45/25		Presentasjon av nye kyrkjelege tilsette,
Hilde Ekornsæter har vore i kommunen i 7 år.  Stilllinga er 100%, og består av kyrkjetenar, arbeitsleiar, kyrkjeleg arbeid i kyrkjene og på soknehuset, samt utearbeid.  
Sissel (Elisabeth) Fjellsbø er tilsett som kyrkjepedagogisk leiar i 70% stilling sidan august 2025.  Ho har med barn/unge frå 0-18 år, som famnar alt frå babysang til tårnagentar.  
Oddrun Rosenberg Jacobsen er tilsett som diakoniarbeider/prosjektansvarleg for besøktenesta i Sveio med fokus på eldre og einsame heimebuande.                   For første gang har kommunen ei slik teneste. I 2023 vart dette kartlagt i Sveio, men det er nå over to år sidan, og det  er behov for ei ny u.s.                  Ho er i god dialog med heimesjukpleien, tenestekontoret, kreftkoordinator, psykisk helse mm. Ho samarbeider med frivillige, og ønskjer fleire som kan foreta besøk. Ho treng både menn og kvinner, og det er for heile kommunen. Det er snakk om litt tid, besøk, 0,5 -1,5 t evt kvar 14. I tillegg må personen ha eit «varmt hjerte». Ein treff personar som er einsame, har demens, er i sorg o.l., og ein finn ut kven som passer best kor. Det er ei viktig stilling for heile kommunen, og alle vil få opplæring.  Oddrun vil alltid vera der for råd og rettleiing. Oddrun set store krav til seg sjølv og ønskjer bønnestøtte frå oss i soknerådet.
Sak 46		Evaluering av kyrkjelydsbasaren,
Basaren gjekk veldig fint, men det er behov for ein del justeringar på lista over gjeremål. Det er viktig å skrive kor mange personar som skal vera på dei ulike stadene.  I år var det dekka med papir og utan dukar, og det gjekk heilt bra.
Den helga me har basar, er det og basar på Filadelfia, samt utstilling i Førde.  Det er mykje som skjer på hausten, og det kom forslag om å flytte basaren til midten av februar,  før vinterferien. Så vidt me kan sjå, vil det ikkje crashe med noko arrangement då.  Tor Helge tar dette opp med Sveio Sokneråd som eit forslag.  Det går an å hoppe over neste år dersom det blir protester, sidan det blir så tett på årets basar.

Sak 47/25		Tekstlesar i Førde kyrkje.
Det er nå dekka opp med folk som gjer dette fram til jul.  Jostein Lygre tar både nå på søndag samt julafta.  Det skal vera lysmesse, og då blir det konfirmantane som utfører jobben. Elles er arbeidet med å skaffe ny klokkar fortsatt i sving, og det er fleire aktuelle kandidatar .

Sak 48/25		Ymse.
· Positiv tilbakemelding frå Trude som delte ut lys i 4 timar på Coop Sveio før Allehelgensdag.  Mange har gitt gode tilbakemeldingar om dette.  Trude sjølv hadde hatt mange fine samtalar og opplevingar. M.a. fortalte ho om to frostige og våte ungdomar som ho motiverte til å gå på soknehuset for å få varme og graut + internet.  Dei kom tilbake, tørre, varme og fornøgde – og dette handlar eigentleg om å byggje kyrkje Samtalane der og då i dei 4 timane, kan nærast vera «trusopplæring på gata»
· Spørsmål om betaling av gevinst frå soknerådet.  Soknerådet vårt har alltid kjøpt ein stor gevinst til basaren, og denne har me spleisa på.  Det dreier seg om 150-200 kr pr person.  Det kom opp eit prinsippielt spørsmål om dette var heilt i orden, eller om me skulle ta av pengene til soknerådet for å betale denne.  Diskusjonen famna både for og imot, men det vart ingen konklusjon.
Neste møte i soknerådet : tirsdag 6.januar 2026 kl 1800 Valestrand kyrkje
Wenche Strømøy – skrivar.
